
8 Julie 2018 
 

 

OGGENDDIENS: Ds Pieter vd Walt 
 
Tema:  Afgesonder vir God 
   
Hierdie tema loop soos ‘n goue draad deur 
die Bybel. Ons teks fokus op die gebeure in 
Egipteland toe die volk verdruk is deur die 
Farao en die uittog wat volg.  Israel word 
wonderlik gespaar (afgesonder) deur die 
bloed aan die deurkosyne, ook in die Rooi 
See toe die Egiptiese leërmag deur die 
waters oorstroom is. 
  
God kies ook vir Hom, voor die grondlegging 
van die wêreld al, ‘n erfdeel uit wat Hy in die 
ewige lewe by Hom sal vergader. Hy sonder 
sy kinders af in en deur Jesus Christus, tot 
die ewige lewe. Hiervoor is ‘n ander Lam 
geslag, die ware Lam. 
  
Lofsang met die oog op die erediens 
Lied 190: 1, 2, 3 
  
Ontmoetingsdiens 
Ps 105-1: 1, 2, 3; Votum, Seën, Loflied   
Ps 89-1: 1, 3; Geloofsbelydenis: 12 Artikels; 
Sing Sb 12-3: 1, 2 
  
Verootmoedigingsdiens 
Wetlesing (Deut.5); Sb 14-1: 3; Gebed 
  
Woorddiens 
Skriflesing: Exodus 12: 1-14 en  
                   Exodus 14: 15-31 

Teks: Exodus 12: 13 en  
          Exodus 14: 19, 28, 29 
Sing Ps 107-2: 2, 3 (Tweede melodie); 
Woordverkondiging 
  
Antwoorddiens 
Sing Sb 1-1: 2, 7 (Tweede melodie); Gebed; 
Liefdegawes; Sing Lied 184: 1, 2, 3, 4; 
Seën; Amenlied Sb 13-2. 
     

 
Aanddiens: Ds Pieter vd Walt 

 
Tema:  Lewe en liefde! God se kosbare 
geskenke 
  
Ons lewe in ‘n wêreld en ‘n tyd waar respek 
vir die mens se lewe al minder word. Al 
minder word rekening gehou met die feit dat 
dit God is wat lewe gee. Daarom het God 
alleen reg op die lewe. Elke lewe is vir Hom 
kosbaar.  Om te lewe is om te vertel van die 
Here. So moet elke mens se lewe Godgerig 
wees. Elke mens se lewe is ‘n wonder uit 
God se hand. 
  
Die Heidelbergse Kategismus bring ons by 
die wortel van doodslag en dit is dat die 
“hart” van die mens  dikwels gevul is met 
afguns, haat en woede wat lei tot moord. 
God eis liefde.  Liefde moet uit ons lewens 
uitstraal na ons naaste.  Ek moet selfs my 
vyande liefhê.  Moeilike eise.  Dink altyd 
weer aan God se liefde oor my as sondaar, 
Sy voorbeeld wat Hy vir ons gestel het. 

Lofsang met die oog op die erediens 
Lied 169: 1, 2, 3 
  
Ontmoetingsdiens 
Intreelied Ps 104-1: 1, 2, 20; Votum; Seën; 
Loflied Ps 75-1: 1, 4; Gebed 
  
Woorddiens 
Skriflesing: Matteus 5: 21-26;  
                  1 Johannes 4: 7-12;  
Teks: 1 Johannes 4: 9-11,  
          Heidelbergse Kategismus Sondag 40; 
Sing Sb 2-4: 1, 3; Woordverkondiging 
  
Antwoorddiens 
Gebed; Liefdegawes; Slotsang Ps 134-1: 1, 
2, 3; Seën; Amenlied Sb 13-2. 

 
  

MEELEWING 
● Prof Bert Floor (Groep 28 - 083 388 

1250) is nog swak en word versorg in 
Huis Eikelaan se siekeboeg.    

● Ed Coetsee (Groep 39 - 082 415 4961) is 
beter en sterk tuis aan.  

● Estette Bredenkamp (Groep 23 - 082 865 
4381) is sedert verlede Dinsdag in 
Mooimed vir mediese prosedures en 
behandeling.  Sy ervaar steeds pyn en 
ongemak.  Verdere optrede sal afhang 
van haar reaksie op die huidige 
behandeling en uitslae van toetse. 

● Dirkie Venter (Groep 4 - 072 357 7351) 
se suster is die vorige week oorlede.  Ons 
dink aan hulle in hierdie hartseer tyd. 

 

Ons bid dat die Here 
beterskap/bemoediging en troos sal gee. 

 
ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Janet vd Walt, Isak vd Walt, Tjaart Snyman, 
Bert Floor, Jacoba v Rooy, Magdaleen 
Venter, Grobbie Grobler,  Andy en Blossom 
Pretorius  en Koos en Marlene Jooste. 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Lou en Magdaleen Venter (082 566 5879) 
 

ONS VERWELKOM 
Sr Hannie Kruger, moeder van Sarita du 
Preez wat met attestaat by ons aansluit 
vanaf GK Koster.  Sy woon in Ons Hulde, 
groep 1. 
 

PROGRAM VAN DIE WEEK 
Vandag 
09:30 Oggenddiens 
 Geen Kleuterbediening 
 Geen Katkisasie  
 Tee en Koffie in die Skuur 
06:00 Aanddiens 
 
Saterdag 
08:00 1ste Kersmarkkeuring 
 
 

DIE VOLGENDE LIDMATE WORD AAN 
DIE GEMEENTE VOORGEHOU TER 

APPROBASIE 
Ouderlinge:  Brs Pieter Pretorius,  Pieter 
Bredenkamp en Chris de Bruyn. 
Diakens: Brs Meyer Joubert en Gerrit 
Jansen van Rensburg, asook Sr Wilna  
               Pretorius.  

 
 

AFKONDIGINGS 
•  Liefdegawe vanoggend vir Barmhartigheid   
   (Zapper betaalmetode beskikbaar)  
•  Gawe by die deure vanoggend vir die Pro  
    Ecclesiabeursfonds. 
•  Gawes volgende Sondag vir die  
   Teologiese bib fonds. 
•  Vrywillige bydrae vir voertuigsekuriteit  in  
   die bussies by die deure. 
•  Diensbeurte: Groep 1 en 40. 

DS PIET LANGVERLOF REëLINGS:  
2 Julie - 3 September 

As gemeente gun ons ds Piet die ruskans, 
en weet ook dat hy die tyd sal gebruik om 
ook geestelik verryk terug te keer. Die 
volgende bedieningsreëlings is deur die 
kerkraad vir hierdie tydperk getref:  

1. Eredienste: al die eredienste soos 
geskeduleer op die Jaarkalender gaan 
voort en sal deur ds Pieter van der 
Walt, prof Herrie van Rooy, prof Naas 
Ferreira en ander besoekende 
predikante waargeneem word.  

2. Pastorale versorging. Ds Pieter van 
der Walt neem verantwoordelikheid vir 
die pastorale sorg. Vir tye wat hy 
moontlik nie beskikbaar is nie, sal die 
skriba/kerkkantoor pastorale sorg na 
ander beskikbare predikante verwys. 
Lidmate moet asb enige pastorale 
behoefte via hulle groepouderling of 
die Kerkkantoor onder die kerkraad se 
aandag bring. 

3. Bybelstudies: 
● Die twee-weeklikse Woensdag-

oggend Bybelstudiegroep sal deur prof 
Herrie van Rooy waargeneem word.  

● Die twee-weeklikse Woensdagaand 
Bybelstudie groep sal op hulle eie 
voortgaan soos onderling gereël is. 

● Die Klipdrift Bybelstudiegroep sal 
onder leiding van ouderling Kootvan 
der Walt voortgaan.  

4. Weekskatkisasie. Die weeklikse Gr 11 
klasse gaan voort soos ds Piet met die 
katkisante en hulle ouers gereël het. 
Engela van der Walt 
(Kinderfeesbediening) en Prof Naas 
Ferreira neem van die klasse waar.  

5. Die weeklikse Dinsdagoggend 6:00 
Mannegroep aan huis van ds Piet sal 
vir hierdie tydperk nie bymekaar kom 

nie (die manne kry in elk geval swaar 
om vroeg in die winterkoue bymekaar 
te kom).  

 
BORG-’N-BYBEL-PROJEK  

Harvester Ministries 
Ons herinner u om asb so gou as moontlik u 
“R5-Bybelboekies” vol te maak en in te bring 
sodat ons hierdie projek kan afhandel. 
Die Bybels word gereed gemaak om vir 
gelowiges in Mosambiek af te lewer sodat 
hulle die Bybel in hulle eie taal kan hê. Baie 
dankie vir u ondersteuning vir hierdie 
belangrike saak. 
 

GAWEVEILING – 3 AUGUSTUS  
Het jy al gedink oor jou gawes? Het jy al jou 
gawe aangebied vir die veiling? Kom broers, 
susters en kinders - help ons om weereens 
van hierdie veiling ‘n sukses te maak! Moet 
nie wag nie - doen dit vandag nog! 
 
As ‘n lidmaat byvoorbeeld die gawe ontvang 
om houtwerk te doen, dan skenk hy/sy ‘n 
handgemaakte hout item wat verkoop kan 
word. ‘n Ander persoon het dalk die gawe 
ontvang om beskuit te bak en so ‘n persoon 
skenk 5 kg of meer beskuit om te verkoop. 
As jy so geseënd is om ‘n vakansiehuisie by 
die see/elders te hê, kan jy dalk ‘n week of 
twee skenk om te verkoop.  
 
Jy kan ook professionele dienste aanbied 
wat ons kan verkoop soos wiskundeklasse, 
opstel van testamente, doen van boeke, 
ens. Ons hou dan ‘n veilingaand met iets te 
ete en te drinke en terwyl ons gesellig saam 
verkeer, veil ‘n bekkige afslaer die gawes 
op. Alles word verkoop sonder reserwe 
pryse. Kom, broeder en suster, ons gaan 
kyk ‘n bietjie wat se gawes ons het om te 
verkoop en dan skenk ons wat ons het.  
 
Skakel gerus vir Christo van der Walt by 
0836446194, Rieëtte Venter by 0828984197 
of Adéle by die kerkkantoor as jy iets wil 
skenk vir die veiling of meer inligting wil hê. 

Baie dankie dat ons weer soos in die verlede 
op u ondersteuning kan staat maak.  
Die Gaweveiling span. 
  

 
VERJAARSDAE 

Baie geluk aan almal wat DV hierdie week 
verjaar! 

 

Maandag, 9 Julie 
Sr Elize Abrie       063 817 9130 
Sr Magdaleen Venter (80)   082 306 8940 
 
Dinsdag, 10 Julie 
Sr Jeanette Kruger      072 904 8775 
Sr Marie Saaiman (76)      082 532 8668 
  
Woensdag, 11 Julie 
Br Jason Olivier       083 286 3240 
Sr Cornelia Schreck      083 254 1916 
 
Donderdag, 12 Julie 
Sr Gesina Lake       082 769 8935 
 
Vrydag, 13 Julie 
Br Hans Malan (76)      083 955 3272 
Sr Debbie Swanelpoel      082 776 7481 
Br Jaco Visagie       072 781 2199 
 
 

KERKLIKE TYDSKRIFTE 
Die kerklike tydskrifte vir Junie is in die 
kerkkantoor beskikbaar vir lidmate wat 
daarop ingeteken is. Intekengelde vir die 
tydskrifte vanaf 1 Julie 2018 tot 30 Junie 
2019 is op die kennisgewingbord beskikbaar. 
Ons herinner jou ook weer dat jy elektronies 
op die kerklike tydskrifte kan inteken teen 
‘n baie goedkoper tarief en dan kan jy dit op 
jou rekenaar of tablet lees.  
 

RAPPORT AAN DIE KERKE 
Die Kuratorium het op 19 Junie 2018 te 
Potchefstoom vergader.  Die vergadering 
word vir ‘n termyn van drie jaar saamgestel 
deurdat uit elk van die sewe Streeksinodes 
in die GKSA, drie predikante verkies word 
(vier uit Noordwes wat Namibië insluit). 

 1.   Dagbestuur: 
   Voorsitter:  ds. P. Venter 

     Ondervoorsitter:  dr. G.J. Meijer 
     Hulpskriba:  dr. D. Lartz 
     Addisionele lede:  ds. M.A. Modise en  
     ds. C.A. Jansen 
  
2. Senaatsrapport: 
 1.1    Rektoraat: 
       Die Kuratore het by hierdie vergadering 

die rektoraat vir die volgende termyn    
       van drie jaar vanaf 1 Januarie 2019 

verkies: 
       Rektor:  prof. G. Breed 
       Vise-Rektor Akademiese sake:   
       prof. R.S. Letšosa 
       Vise-Rektor Studentesake:  prof. H.G. 

Stoker 
  
2.2  Doserende personeel: 
       Ingevolge Artikel 18 Kerkorde dien die 

volgende professore as dosente: 
       G. Breed,  A.J. Coetsee,  I.W. Ferreira,  

P.H. Fick,  H. Goede,  R.S. Hobyane,  
F.P. Kruger,  R.S. Letšosa,  L.H. Moretsi,  
D.F. Muller,  J. Smit,  H.G. Stoker,  P.C. 
van der Walt,  S.P. van der Walt,  F.P. 
Viljoen. 

  
2.3  Bywoning van Streeksinodes 2018: 
    Streeksinodes kan in 2018 die professore  
    as adviseurs na die vergaderings volgens 
    die onderstaande rooster nooi: 
  
Bosveld:                 P.C. van der Walt 
KZN en OVS:          R.S. Hobyane 
Noordwes:              D.F. Muller 
Oostelik:                 H.G. Stoker 
Pretoria:                  S.P. van der Walt 
Randvaal:               L.H. Moretsi 
Suidelik:                 F.P Kruger 
  
2.4  Administratiewe personeel: 
       Mev. Ami du Toit is die Registrateur TSP. 
       Mev. Elsabé Labuschagne is vanaf 1 

April 2018 aangestel as die assistent van 
die Rektor en Rektoraat. 

       Mev. Nardine Bothma is behulpsaam as 
assistent van die Skooldirekteur, prof.  

       G. Breed. 
  
2.5  Studentesake: 
2.5.1    Kandidaatstudente: (TSP) 
       47 Kandidate studeer aan die NWU 

Potchefstroom kampus met die oog     
       daarop om hulle as predikante te 

bekwaam. 
  
2.5.2    Docenda-studente: 

10 Studente is via Docenda ingeskryf as  
kandidaatstudente. 

  
2.5.3    Kampe en Toere: 
       Die nuwelingekamp vir Kandidaats 1-

studente het in Junie 2018 plaasgevind;  
die Kerkgeskiedenistoer met die 
finalejaarstudente vind in die eerste 
semester plaas en die geloofsgroeikamp 
vir finalejaarstudente vind gedurende die 
naweek van 10-11 November 2018 plaas. 

  
2.5.4    Praktiese werk deur studente:  2018 

Predikante onder wie se toesig 
praktiese werk plaasvind, het daaroor 
aan die Rektoraat rapporteer, wat die 
aanbevelings en opmerkings opvolg. 

  
3.  Die verhouding tussen die NWU en die 

GKSA: 
      Die dagbestuur van die Kuratore ontvang  
      opdrag om die onderhandelinge met die  
      Universiteit voort te sit.  Genoemde 
      gesprekvoering fokus op die verhouding  
      tussen die NWU en die GKSA. 
  
4.  Docenda: 
       Studente word deur Docenda in staat 

gestel om oor afstand te studeer. 
  
      Persone wat via Docenda by die NWU wil 
      studeer kan van die volgende kennis  
      neem: 
  

·      Docenda se tegnologie maak dit moontlik 

om graadstudies by enige student se        
werk- en woonplek te bring mits ‘n 
internetdiens beskikbaar is; 

·  Docenda fasiliteer graadkursusse vir die  
NWU in die teologie en die            
opvoedkunde vir enige student wat aan die 
NWU se vereistes vir daardie Kursus 
voldoen; 

·   Die koste van een jaar se graadstudie via 
Docenda is nagenoeg een-derde van           
vergelykbare kostes vir op-kampus studies; 

·    Docenda se ooreenkoms met die NWU skep 
geleentheid vir studie in die Teologie (vir 
enige kerk) en die opvoedkunde - grade in 
ander vakrigtings is  tans onder bespreking. 

  
5.  Versorgingskommissie: 
    Die Versorgingskommissie bestaan uit  
    twee of drie nabywonende Kuratore.  Tans 
    dien dr. D. Lartz en ds. C.A. Jansen as 
    kommissielede, met die volgende opdrag: 
  

·   Om minstens eenmaal per jaar elk van die 
beroepe professore en sy vrou (gesin) te 
besoek om toe te sien dat KO, art. 11 
nagekom word. Die Versorgingskommissie 
rapporteer aan die Dagbestuur soos nodig 
en handel in oorleg met die Finansiële 
Kommissie waar nodig. 

·    Om ‘n nuwe professor wat beroep is, by te 
staan in sy hervestiging ten opsigte van 
moontlike versorging wat nodig is. 

·    Om tweekeer per jaar besoek aan die emeriti 
te bring ten opsigte van hul versorging. 

  
6.  Expando: 
        Dié Ondersteuningsdiens vir Bedie-

ningstoerusting en Begeleiding is gerig 
op voortgesette toerusting en praktiese 
vaardigheidsontwikkeling van predikante 
asook van ouderlinge en diakens en 
lidmate.  Hiermee saam word ook 
toerusting en begeleiding van kerke 
beplan vir hulle eie uitdra van die 

Evangelie en vir die uiteindelike plant van 
kerke. 

       Skakel gerus met dr. Malan van Rhyn 
(082 558 0538) vir meer inligting. 

  
Slot: 
Die professore, studente en ander personeel 
van die TSP word aan die troue sorg en lei- 
ding van die Here opgedra. 
  

DR. P.H. (PIETER) HEYSTEK 
(In opdrag van die Kuratore) 
 
 

KENNISGEWINGBORD 
Saambid- en kuiergeleentheid: Topia, 20 Julie 

 
 

BEROEPE NUUS 
BEROEPE AANVAAR 

• Proponent PW Smit (Wouter) na 
Vereeniging. 

 
BEROEPE BEDANK 

• Ds MH le Roux (Marco) van Newcastle na 
Kemptonpark. 

 
 

ALGEMENE INLIGTING 
 

• WOW-HERWINNINGSPROJEK 
    (WEN ONS WêRELD)  
Papier, plastiek, karton, glas, blikkies en 
polystyrene -  hoef nie gesorteer te wees nie, 
herwinningsitems moet wel in plastieksakke 
toegebind wees. ASB GEEN huisafval nie! 
Die glas/blikkies/plastiek moet asb 
uitgespoel wees. 
 
• LIEFDEGAWES VIR 

BARMHARTIG-HEID 
(DIAKONIE) 
 ZAPPER 
(Selfoon toepassing) 

Hierdie QR simboolkode 

is gekoppel aan die Diakonie se rekening en 
slegs bydraes vir Barmhartigheid kan 
daarmee gemaak word - geen ander 
betalings aan die Diakonie of kerkraad nie 
 
 
• SOSIALE MEDIA VIR ONS GEMEENTE 
Webblad:  www.oosdoppers.co.za 
Facebook:  www.facebook.com/oosdoppers 
Beeldmateriaal van preke kan hier gesien 
word: 
http://ow.ly/ivfZ309vsdc.  
Ds Piet stuur weekliks sy preke per e-pos 
uit. Laat weet hulle indien jy dit wil ontvang. 

 
KONTAKBESONDERHEDE: PREDIKANT, 

HULPDIENS & KANTOOR 
Ds. Piet:  018 290 5635 / 082 779 1237 
Hulpdiens:    Ds. Pieter vd Walt –  
                     082 851 3637 
            Prof. Herrie v Rooy –  
                     083 700 3933 
Kerkkantoor: Adele 018 290 7690 
Kosterspaar: Johan 061 336 7255 
                     Elsa 073 959 8051 
 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://www.facebook.com/oosdoppers
http://ow.ly/ivfZ309vsdc

           SUSTERS IN DIE GELOOF 
"Skuil Onder God se Vleuels" 

 
TEESKINKGELEENTHEID 

● Baie dankie aan die groepsusters en hulle groepe se susters, broers en kinders 
wat met die skink en opwas help!  

● Ons moedig susters en broers, selfs gesinne aan om met die skink en opwas te kom help 
– so leer ons mekaar en ons nuwe groepe beter ken! 

 

Tee word vandag deur die volgende groeplede en hul groepsusters bedien: Sonette Turkstra en 
groep 5,  groep 14,  Annari Schutte en groep 25,  asook Stephanie Earle en groep 34. 
Volgende week skink Karin Kruger en groep 6,  Susan Lourens en groep 15,  Mari Steyn en 
groep 27, asook Shantell Andersen en groep 35se susters, tee. Baie dankie julle! 

 
 

BLIKKIES-WARMHARTE 
Die doel van die blikkies (wat jy in die voorportaal van die kerk kan kry) is dat almal 
hulle lastige kleingeld in ’n blikkie sal gooi en die vol blikkie dan in die voorportaal 
van die kerk neersit. Die geld word gebruik om blomme of iets toepaslik aan te koop 

vir iemand wat deur beproewing gaan.  Baie dankie vir julle getroue bydra! 

 

POEDINGTAFEL: HUIS ANNA VILJOEN, 27 JULIE 2018 
Dames ons gemeente neem weer die poedingtafel tydens Huis Anna Viljoen se 
basaar om hulle te help met hierdie fondsinsameling. Ons Oosdoppers is bekend vir 
heerlike poeding maak en moedig julle aan om lekker basaarpoeding te maak, bv. 

Koekstruif, skuimjellie, ens. Verkieslik koue poedings. 

Skryf asb jou naam op die lys in die voorportaal van die Skuur indien jy vir ons kan help om 
poeding te maak vir die geleentheid. Corrie du Plessis is die sameroeper van die poedingtafel 
en julle kan met haar skakel indien jul enige vra het. 

KWARTAALPROGRAM 

DERDE KWARTAAL 
DATUM DAG TYD WIE WAT 
Jul-Aug - - Almal Cansaprojek 

24-Jul Dinsdag 18:00 Bestuur Susterbestuursvergadering 

31-Jul Dinsdag 18:00 Groepsusters Groepsustersvergadering 

03-Aug Vrydag 18:30 Naamlys Gaweveiling & kuieraand 

14-Aug Dinsdag 18:30 Blok D Sustersamekoms 

09-Sep Sondag 19:00 Blok C Ouderlingverversings 

16-Sep Sondag 12:00 Blok A Nagmaalete 
 

 

BAIE DANKIE AAN ONS BORG VAN DIE WEEK! 


